
Hame Aɖe, Si Xexeame Ble
 Yesu Kristo, Eƒe Vi la, eye wotsɔ nusianu ke mí faa le Kristo me.

Míele akpe dam na Wò, Aƒetɔ, ɖe gomekpɔkpɔ si wona mí to
Vɔsa gã kekeake si Yesu na mí le Kalvaria la me, helé avu mí gatrɔ
de kadede la me, be míakpɔ amenuveve le Gbɔwò, ale be akɔfafa sia
nanɔ mía si be woŋlɔe ɖi bena, “Ne miele Menye, eye Nye Nyawo
le mia me la, ekema mibia nusianu si miedi la, eye woawɔe na mí.”
Azɔ, míeda akpe ɖe esia ta, eye míele gbe dom ɖa be Nàna xɔse mí
be míaxɔe ase kple nusi katã le mía me la.
2 Azɔ na be míaɖe, ŋkekea ƒe agbagbadzedzewo, kple agbe sia me
ƒe dzimaɖitsistsiwo ɖe aga, Aƒetɔ, tso keke aƒeŋudzɔla dzi vaseɖe
kplɔla la dzi, ale be naneke naganɔ míaƒe susu me fifia, negbe be
míalala, aɖo to Gbɔgbɔ Kɔkɔe la bubutɔe be wòaƒo nu na mí o, bene
míate ŋu awɔ nane si anyo, be míadze si Wò geɖe wu, to míaƒe ƒuƒoƒo
la me. Elabena, Aƒetɔ, le nyateƒe me la esiatae míeva le ŋkeke xɔdzo
sia dzi ɖo. Ƒo nu na mí to Wò Nya gbagbe la me, eye nàna be Nya
gbagbe la nanɔ mía me ahatsi míame, ale be woamè mí eye woana
nɔnɔme mí, menye ɖe xexeame nu o, ke boŋ be woatrɔ míaƒe nɔnɔme
ɖe Mawu Vi la ƒe nɔnɔme nu, to míaƒe gbɔgbɔ ƒe yeye wɔwɔ me.
Oo, míaƒe dziwo ʋuʋuna ne míebu esia ŋu, eye dzidzɔ gbaa go ɖe
míaƒe luʋɔ me, be míanya esia bena woyɔ mí be Mawuvi ŋutsuwo
kple nyɔnuwo. Míele tsitre ɖe Eƒe Vava evelia ƒe mlɔenu kekeke, eye
dukɔwo kple fiaɖuƒewo katã le dzodzom kpekpekpe le míaƒe afɔwo
te, xexemenuwo katã le bubum ɖa, gake míenya bena gbeɖeka la Ava
kplɔ mí ayi Fiaɖuƒe si nuwuwu meli na gbeɖe o, alo esi maʋuʋu akpɔ
o la me. Ke be woabu esia ŋu kpɔ azɔ be míawoe nye Fiaɖuƒe sia
meviwo laa! Oo Mawu, tso aʋa na míaƒe dziwo kple míaƒe towo egbe
sia, kple—kple Gbɔgbɔ Kɔkɔe, to Nya la ƒe tsilele me. Elabena míebia
esia le Eƒe Ŋkɔa me hena Eƒe ŋutikɔkɔe. Amen.
3 Medi be mate ɖe tanya la ŋuti ŋdi sia. Elabena, ɖe medi be maƒo
nu le nane si ato vovo vie la ŋu hafi, ne ɖe wònye be dɔyɔyɔ takpekpe
anɔ anyie ma, gake míeɖe gbeƒã be wole gbedoɖameta gbalẽviwo
mã ge le ga enyi vaseɖe ga enyi kple afã me alo ga asieke me. Eye
ɖeko me…Billy gbɔ va aƒea me anɔ aɖabaƒoƒo ʋeea ɖewo ko eye
wògblɔ be kloe la amea ɖeke menɔ afisia o, eyata memã gbedoɖameta
gbalẽviawo o. Ekema míele…Mesusu be maƒo nu le tanya sia ŋuti,
hena hamea ƒe ɖɔɖɔɖo. Ke medi be maƒo nu le tanya sia ŋuti be: Hame
Aɖe, Si Xexeame Ble. Medi be maxlẽ nu via ɖe azɔ le Ʋɔnudrɔl̃awo ƒe
Agbalẽ me, ta 16 lia, adze egɔme tso kpukpui 10 lia dzi.

Eye Delila gblɔ na Simson bena, Kpɔɖa, èblem, eye nèka
aʋatso nam: azɔ gblɔ nusie woatsɔ abla wòe la nam dzro.
Eɖo ŋu nɛ bena, Ne wotsɔ ka yeye si mede naneke ŋu haɖe o

la blam la, ekema magbɔdzɔ eye mazu abe ame bubuwo ke ene.
Tete Delila tsɔ ka yeyewo blae, eye wògblɔ nɛ bena, Simson,

Filistitɔwo ƒo ɖe dziwò loo. Ke amewo de xa ɖe xɔgã me. Tete
wòtso kawo le abɔ sigbe ɖetikɛ ene.
Delila gblɔ na Simson bena, Ɖeko nèblem vaseɖe fifi, eye nèka

aʋatso nam: gblɔ afisi woablawò le la nam. Eɖo ŋu nɛ bena, Ne
èlɔ…̃ɖakɔ adre siwo le nye ta la, ɖe avɔ tsitsi me.
Tete wòtsɔ nuŋɔt̃i trɔe, eye wògblɔ bena, Simson, Filistitɔwo

ƒo ɖe dziwò loo. Enumake wòfɔ̃ tso alɔ̃ me, eye wòho nuŋɔt̃i la
le atia ŋu kpe ɖe avɔ tsitsi la ŋu.
Eye wogblɔ nɛ bena, Aleke nègblɔ be yele lɔỹem, gake wò dzi

meku ɖe ŋunye o? zi etɔ̃ enye si nèblem, eye mè…gblɔ nusi me
wò ŋusẽ gã la le nam o; eye mègblɔ nusi me wò ŋusẽ gã la le
nam o;
Esi wòle dzi gbam nɛ gbawotsogbe, kple eƒe nyawo, eye wole

fu ɖem nɛ la, eva gloe eye ku ɖo mo nɛ;
Tete wògblɔ eƒe dzimenyawo katã nɛ, bena, Taluhɛa ɖeke ɖeke

medea nye ta ŋu o; elabena Mawu ƒe Klue menye tso danye ƒe
dɔme ke: ne wolũ ta nam la, ekema nye ŋusẽ ado le ŋunye, eye
magbɔdzɔ, azu abe ame bubu ene.
Esi Delila kpɔ bena egblɔ eƒe dzimenyawo katã nɛ la, edɔ ame

ɖo ɖa be woayɔ…Filistitɔwo ƒe amegãwo vɛ, gblɔ bena, Miva
azɔ, elabena efiam eƒe dzimenyawo katã. Tete Filistitɔwo ƒe
amegãwo va eye wodi klosalo la ɖe asi, alo wohe klosalo va de
esi.
Eye wona wòdɔ alɔ̃ ɖe eƒe ata dzi; tete wòyɔ ŋutsua ɖe vɛ, wòlũ

ɖakɔ adreawo le eta; ale…wòde asi gbɔdzɔgbɔdzɔ me, eye eƒe
ŋusẽ do le eŋu.
Eye nyɔnu la gblɔ bena, Simson, Filistitɔwo ƒo ɖe dziwò loo.

Tete wònyɔ̃ tso alɔ̃ me, hebu bena, mado abe tsã ene, eye
maʋuʋu ɖokuinye, Ke menyae be AƑETƆ dzo le egbɔ o.

4 Azɔ medi be magaxlẽ nu, si anye tometi na Tanya sia, woakpɔe
le Nyaɖeɖefia ƒe Agbalẽ me, ta 2 lia, adze egɔme kple kpuikpui 21
lia va ɖo 23 lia dzi.

Eye mena ɣeyiɣie be wòatrɔ le eƒe dzi me; gake melɔ̃ be yeatrɔ
le eƒe ahasiwɔwɔwo me o.

Kpɔ ɖa, matsɔe aƒu aba dzi, eye amesiwo wɔ ahasi kpakplii
la ne wometrɔ tso woƒe dɔwɔwɔwo me o la, matsɔ wo aƒu
xaxagãwo me.
Eye matsɔ dɔvɔ̃ awu viawo; eye hameawo katã woanyae bena

Nyee nye amesi dzroa ayikuwo kple dziwo me kpɔna: eye maɖo
teƒe na mia dome amesiame le eƒe dɔwɔwɔwo nu.
Aƒetɔ la netsɔ Eƒe yayrawo kpe ɖe Eƒe Nya la ƒe xexlẽ ŋu.

5 Simson, ƒe nuwɔna gã sia ɖi hamea tɔ, edze egɔme nyuie. Edze
egɔme le mɔ nyui dzi. Edze egɔme, eye woyɔe be ŋutsu kalẽtɔ.
Edze egɔme, nɔ Aƒetɔ subɔm, le Eƒe Nyawo me lele ɖe asi kple Eƒe
Sededewo dzi wɔwɔ me. Eye le goa ɖe me la esɔ kple hame la. Eya hã
to dzi, abe alesi míegblɔna, le xexeame ƒe nyagbɔgblɔ nu ene bena,
eto afɔ nyuie. Eto dzi kple Aƒetɔ ƒe Sededewo me lélé ɖe asi. Zi alesi
Simson nɔ Aƒetɔ la yome la, Aƒetɔ zãna Simson.
6 Elabena, Mawu ate ŋu alé amesiame ɖe asi eye azã amesiame
si adze Eyome la, elabena dɔ sia nye Mawu tɔ. Gake ne míetra tso
nusiwo nye Mawu tɔwo gbɔ la, ekema Mawu magate ŋu azã mí o. Ne
míezɔ ɖe Mawu ƒe Sededewo dzi pɛpɛpɛ la, ne míetɔ te ɖe Biblia ƒe
axawo dzi hetsɔ Nya si woŋlɔ la subɔe, eye míesubɔ Eyama le Gbɔgbɔ
kple Nyateƒe si le Nya la me la me la, ekema, Mawu ate ŋu azã ame
kolia ɖesiaɖe. Gake ne wobua ƒã hetrɔ dze nu bubu yome la, ekema
Mawu magate ŋu azã nenem me ma o.
7 Ale, Simson zu—zu egbe hame la teƒenɔla ƒã. Esime hamea dze
egɔme la, Mawu zãna hamea, elabena hamea zɔ anukwaretɔe le Aƒetɔ
ƒe Sededewo me, elé Eƒe ʋɔnudɔdrɔw̃o kple Eƒe Sewo me ɖe asi, hewɔ
ɖe Eƒe Sededewo katã dzi. Ale Mawu nɔ anyi kple hamea. Gake ewɔ
abe ɖe gbɔdzɔgbɔdzɔ teƒea ɖe le hamea ŋu ale gbegbe.
8 Miɖo ŋku edzi be, menye pikiniki míele o, ke boŋ aʋagbedzie
míele. Ame geɖewo buna bena ne yewozu Kristotɔ ko la, eya koe
hiã be woawɔ, ekema evɔ pete, esi yewozu Kristotɔ ko la nusianu
ava bɔbɔe. Migatsɔ numa de tame kpɔ gbeɖe o. Elabena, ɖe mezu
Kristotɔ be mawɔ aʋa, aʋli xɔse ƒe ʋliʋli nyuie la. Mezu Kristotɔ, be
mayi ɖe aʋa la ŋgɔ. Míenye Kristo ƒe asrafowo, eye wòle be woahe
mí míatsi, eye míanya futɔ la ƒe ayemɔnuwo katã, bene míanya alesie
míasẽ ŋue, anya alesie mía—míaʋli le aʋa la me. Ke nenye be Gbɔgbɔ
Kɔkɔe la ɖee fia mí la eya ko míate ŋu awɔe. Ne míele aʋa yim la,
míate ŋu atsɔ nusi dukɔ bubu gblɔ na mí la, alo woƒe susuwo o. gake
ele be míazã mía ŋutɔ míaƒe susuwo, mɔ si Gbɔgbɔ Kɔkɔe la afia mí,
kple susu si Wòatsɔ na mí, elabena Eyae nye Kristotɔwo ƒe aʋakɔ la
ƒe Aʋagbenala Gã la.

9 Simson wɔ nu nyuie, enye ame ŋkuta aɖe vaseɖe gbesigbe wodze,
wode asi nane ƒomevi si (miayɔ be) gbevu la wɔwɔ me, vaseɖe esime
wòde asi tatra ɖa tso eƒe anyigba dzi. Nenema ke hame la hã ƒu du
nyuie, henɔ nyuie vaseɖe esime wodze tratra ɖa le eƒe anyigba dzi.
Simson to ahiã dzedze. Ke menye Israel nyɔnuviwo wònɔ ahiã dzem
kple o, eto ahiã dzedze kple Filistitɔwo ƒe nyɔnuviwo.
10 Eye le goa ɖe me la esia sɔ kple nusi hame la wɔ. Medze lɔlɔ̃ wɔwɔ
kple etɔwo o loo, etra yi ɖe dzimaxɔsetɔwo gbɔ heto ahiã dzedze
kple dzimaxɔsetɔwo. Afimae míewɔ míaƒe vodada gãtɔa, alo gãtɔwo
dometɔ ɖeka le, eyae nye esime hame la de asi nusiwo mesɔ gbe o la
wɔwɔ me. Edze egɔme, nɔ ha gbegblẽ dem, abe Simson ene.
11 Simson la, zi alesi wòde ha kple Aƒetɔ tɔwo la, ewɔ nu nyuie. Gake
esi wòde asi ahiã dzedze kple ha baɖa dodo me la, afimae wòge ɖe
xaxa me le.
12 Eye nenema ke wòle na hame la. Ne hamea kplɔ Gbɔgbɔ Kɔkɔe
ƒe amekpɔkplɔ ɖo gbe sia gbe kple bubu la, Mawu yraa wo, nukunu
kple dzesiwo kple nudzɔtsuwo dzea hame la yome. Gake ne edze
ha gbegblẽ dede, kple xexeame ko la! Nu vlui siwo wòwɔ la dometɔ
ɖeka, esi nye gbãtɔ si wòwɔ lae nye be, ede asi ɖoɖo wɔwɔ me, hedze
hadede si le xɔsetɔwo titina la dome gbegblẽ, elabena wokpɔ bena
dukɔwo hã wɔ ɖoɖo. Gake la Nyanyuie dzeani sia ya la womeɖoe
ɖi na du ta ɖeka alo dukɔ ɖeka o. Woɖoe ɖi be “amesiame si lɔ̃ la,
neva,” duwo katã kple dukɔwo katã hã. Mawu medi tso míagbɔ kura
be míate liƒofliwo o.
13 Gake amegbetɔ di be yeanɔ abe, yeawɔ kpɔdzidze, alo akpɔ
ame ƒe nu awɔ, azɔ azɔli abe—abe alesi xexeame le wɔwɔm ene,
aƒo nu tso nusi wɔm wole ŋuti, akpɔ wo ƒe dzidzedze abe alesi
woamawo kpɔa woƒe dzidzedze la ene. Mate ŋu adze dzi na mí
gbeɖe ne míele nusi xexeame wɔna la wɔm o. Míakpɔ dzidzedze
dzàa nenye be míezɔ ɖe Mawu ƒe sewo kple alesi Eyama wɔa nue
la nu. Míate ŋu akpɔe gbeɖe to xexeame nɔnɔ me o. Ne televizn
na be siga dzɔdɔwɔƒea kpɔ dzidzedze gã ŋutɔ la, eye televizn kpe
ɖe biya kple wiski dzɔdɔwɔƒea ŋu wokpɔ woƒe dzidzedze la, eya
menye dzesi be hamea hã akpɔ dzidzedze to televizin dzi o. Hamea
ƒe dzidzedzekpɔkpɔ la le Nyanyuia ƒe gbeƒã ɖeɖe kple Mawu ƒe Ŋusẽ,
kpakple Gbɔgbɔ ƒe ɖeɖefia me. Míate ŋu agblɔ bena esi televizn wɔ
esi kple esi na siga dzɔdɔwɔƒea kple—kple adzɔ bubuwo ta o! Ŋɔŋlɔa
ɖeke mele mía si si gblɔ bena ele na mí be miadi be míasɔ kple nenem
mewo o. Eye zi alesi míanɔ ewɔm la, ate ŋu anye be míehe ame
xexlẽme gãa ɖe vɛ, gake menye numae Mawu ɖo na mí be míawɔ
o. Míebuna be esi amadede ɖesiaɖe le mía dome, eye míeti kpo de
dzi bobobo, henye ɖoɖowɔha gãa ɖe, si wɔ be nu nyakpɔ geɖewo

dzɔ ta, eyae nye dzidzedzekpɔkpɔ. Míele kukum gbesiagbe ɖe míaƒe
afɔwo dzi, le gbɔgbɔme nyagbɔgblɔ nu! Ne míenye ame million ewo
le tsitre sesĩe ŋdi sia, eye Gbɔgbɔ Kɔkɔe meli kpli mí o la, anyo na mí
wu bɔŋ be míanye ame ewo ko si atɔ te sesĩe evɔ Gbɔgbɔ kɔkɔe nanɔ
anyi kpli mí. Míate ŋu asɔ mía ɖokuiwo kple xexeame o.
14 Ke nu gbãtɔwo dometɔ ɖeka, enye be, hamea wɔ ɖoɖo le eɖokui
me. Ɖoɖowɔha gbãtɔ la enye Katoliko hamea, emegbe la Lutherian
hamea va. Esime wowɔ ɖoɖo le Katoliko hamea me be yewoawɔe
wòazu ɖoɖowɔha la, ɣli ɖi gbeɖeka be, “Simson, Filistitɔwo ƒo ɖe
dziwò loo,” eye Simson tso ka la. Esie nye Katoliko hamea ƒe babla
la, ale Luta do go, kple ɖoɖowɔhawo.
15 Emegbe wotsɔ ka bubu bla hame la, abe alesi Delila hã wɔe
ene. Eye wodze egɔme…ke le esia teƒe be woatsɔ amesi Mawu yɔ,
amesiwo Gbɔgbɔ Kɔkɔe yɔ; eye ɖewomahĩ womenya woƒe A B Ɖ
o, gake wonya Kristo la. Ke hamea va kɔ ŋkume, hetrɔ asi le wo
ŋu be woaɖi dunyagbɔgblɔ ƒe nuƒolawo. Eye wòle na wo be woana
“Ɖɔkita Daseɖigbalẽ” woƒe mawunyagblɔlawo, ele be amesiame
nanye Dɔkita le Mawuŋunusɔsrɔ̃ me godoo. Ema hã nye ka bubu
si wotsɔ bla hamea. Amewo yi nusrɔƒ̃e, eye mawunyasuku ɖesiaɖe
nɔ agbagba dzem be woawɔ agbalẽnyala deŋgɔwo tsɔwu bene woƒe
hamewo natsɔe aƒo adegbee, agblɔ bena, “Míawo yaa míaƒe kplɔla
nye Dɔkita le Mawuŋunusɔsrɔ̃ me.” Ke nuka esia wɔ? Ame ɖeka anɔ
agbagba dzem be yeanya nu wu ye nɔvi. Enyo, numa meɖi naneke le
Mawu ŋkume o.
16 Eye mehiã be amea ɖeke nanɔ agbagba dzem be yeatsɔ yeƒe
xexeme nunya adze Mawu ŋue kura kura o. Enye ŋunyɔ̃ le Mawu ŋku
me! Màte ŋu adze Mawu ŋu kpɔ gbeɖe kple wò xexeme ƒe ŋukeklẽ
kpakple nunya o, elabena “Enye ketɔnyenye na Mawu,” nenemae
Ŋɔŋlɔa gblɔ. Màte ŋu awɔe o.
17 Ke ɖesiaɖe di be nunya la katã nanye ye tɔ. Wonya nusi woawɔ
kple nusi woagblɔ la ɖeɖe ko, ale esia trɔ zu dunyagbɔgblɔ ƒe nya
sɔŋ ko, le esime wòdze be woanye ŋusẽ ƒe ɖeɖefia, Gbɔgbɔ Kɔkɔe
ƒe Gbedeasi si ade ame ƒe dzi me ahakpɔ eƒe nuvɔw̃o. Woxɔ hehe
le dunya ƒe nuƒoƒo me, ke esia mehiã mí o. Paulo gblɔ bena, “Nya
la va na mí, menye ɖeɖe ko be…Nyanyuie la, boŋ, le Nya me ɖeɖe
ko o, ke boŋ to Ŋusẽ kple Gbɔgbɔ Kɔkɔe ƒe ɖeɖefia me.” Eyae he
Nyanyuie la vɛ, Gbɔgbɔ Kɔkɔe Ŋusẽ ƒe ɖeɖefia! Gake amesiawo katã
woyi ɖe mawunyasrɔƒ̃ewo eye woyi ɖasrɔã agbalẽnyanya deŋgɔ, alesi
dze be woatɔ te ɖe amewo ŋku mee, alesi woaɖe wo ɖokui afiae, alesi
woado awui kple alesi woawɔ nue, womekpɔ mɔ ado grama gbegblẽ
kura koŋ o. Azɔ, esia nyo na dunyagbɔgblɔ ƒe nuƒoƒo, gake menye
amegbetɔ ƒe nyagbe zɔzrɔewo dim míele o. Paul gblɔ be, “Nyanyui si

ƒe gbeƒã ɖem mele la meva nenema o, ke boŋ eva to Gbɔgbɔ Kɔkɔe
ƒe—ƒe yeye wɔwɔ kple Ŋusẽ ƒe ɖeɖefia me.” Mele nu nyaƒoƒo me o,
bene maƒe nunya nanɔ, alo miaƒe xɔse nagatu ɖe ame ƒe nunya dzi
o. Ke boŋ ele Kristo si fɔ̃ tsitre la ƒe Ŋusẽ ƒe ɖeɖefia la me. Eyae nye
Nyanyuie la, “Adze si Eyama le Eƒe tsitretsitsi ƒe Ŋusẽ me.”
18 Ame ɖesiaɖe le esusum be yenya nu vie wu ye nɔvi,
kɔmahatsɔŋkɔ ɖesiaɖe. Metodistetɔwo agblɔ bena, “Míawo sie
agbalẽnyalawo le tsɔwu.” Baptistetɔwo, kple Kristo ƒe hamea, kple
bubuawo katã tim, agblɔ bena, “Míawo, míenye nunyalawo wu.
Míawo, mía—míaƒe amewo, míeɖea asi le ame gbɔlo ko ŋuti be neyi
ɖagblɔ Nyanyui la o.” Ke boŋ ɖe mietia wo me. (Oo Mawu, kpɔ
nublanui dzro!) Atsɔ asinume atia wo me; ne ameawo nya nane kuɖe
woƒe nufiafia ŋuti la, ekema woxɔa wo dea hamea me. Mawu mate ŋu
aka wo ŋu le mɔa ɖeke dzi o. Nye ya medi amea ɖe si Gbɔgbɔ Kɔkɔe
tia kple asinume be woagblɔ mawunya nam boŋ, Mawu fɔã amewo
ɖe tsitre, menye esi ame alo kɔmahatsɔŋkɔa ɖe tia o.
19 Nunya la katã! “Oo, míenya nusianu kuɖe Eŋuti,” gake amea
ɖewo le wo dome siwo menya Gbɔgbɔ Kɔkɔe ƒe alfabeta gbãtɔa hã o.
Wogbe nu le Egbɔ.
20 Esia ɖo ŋu agbalẽ suea ɖe si mexlẽ kpɔ le California anɔ ƒe ewo
esi la, dzi nam. Mefɔe le agbalẽdzraƒe xoxoea ɖe. Meŋlɔ̃ amesie nye
eŋlɔl̃a la be. Enye agbalẽ si xɔ peni ewo ko, nyaa ɖe le eme si ɖota
togbɔ be eɖi viblenya kple nya dadrã hã. Gake la, mekpɔ nane le
eme si ɖi Mawu, na nye ya. Eye eme ŋutinya sueawo dometɔ ɖeka
dze egɔme alea. Le koklokpo gãa ɖe me gbeɖeka ŋdi la, koklotsu suea
ɖe li si bu be yenya nu ɖesiaɖe si li be woanya la. Eyata edzo va dze
ɖe nugo aɖe dzi hetsɔ eƒe adɔ̃ ƒo nugoa dzi, zi ene alo atɔ,̃ he eƒe ta
ɖe megbe heku atɔ sesĩe manya be koklotsu sue ye ku atɔ nenema o.
Ale wonyɔ̃ ame susɔeawo ƒe susu, eye wògblɔ bena, “Aƒenɔwo kple
aƒetɔ siwo katã le koklokpo sia me, medi be maƒo nu na mi katã ŋdi
sia kuɖe agbalẽnyanya ƒe ɖoɖo gãa ɖe si mieɖo anyi medidi o la ŋu.”
Ebe, “Nye nusɔsrɔã hiã agbalẽnyanya geɖee,” ale wòhe eƒe gaŋkui
sue la daɖe eƒe adɔ̃ dzi. Eye wogblɔ be, “Meɖoe be mí koklowo katã
míado mía ɖokuiwo ɖe ŋgɔ kple nunya si kɔkɔ wu la. Esiata, mate ŋu
agblɔe na mi afisie, ne míeku do hewɔ dɔ le kpo sia alo do aɖe me
la, míake ɖe nunyiame aɖe ƒomevi ŋu si awɔe be míatsi ɖedzi nyuie
tsɔwu, kpakple fu siwo anya kpɔkpɔ wu. Eye, Oo, mate ŋu agblɔe
na mi alesi ke míate ŋu awɔ mía ɖokuiwoe be míanyo ɖedzi le go
vovovowo me.”
21 Ke koklo sueawo kple woƒe atɔtsu dzĩ sue la, kpɔ ŋudzedze le
eŋu ŋutɔ hegblɔ be, “Ɖe esia menyo ŋutɔ oa?” Eye wòkpɔ ŋudzedze
le eŋu vavã. “Oo, koklotsu nyanu ŋutɔa ɖe wònye!” Esia ɖo ŋu

mawunyagblɔla siwo do tso mawunyasuku siawo me la ƒe ɖewo
dzi nam. “Agbalẽnyala ŋutɔe! Mehiã be míaganɔ afisia kple koklo
mamlɛwo o kura o, edze be mí katã míayi kpakplii.”
22 Enyo, hafi ne nɔvi sue la nawu eƒe nuƒoƒo nu la, koklovi bubua ɖe
hã li si ƒe fuwo menyakpɔ nenema o, eva do kple du, tso koklo siwo
susɔ ɖe kpoa dzi la dome, eye wògblɔ be, “Nɔviwo, milala vie! Fifi laa
ko mese gbeƒãɖeɖe mlɔetɔa le radio dzi. Wobe koklo poŋ ɖeka axɔ
peni ene, etsɔ xoxo la wole mí katã wu ge! Nuka pɛe miaƒe nunya la
agate ŋu awɔ?”
23 Nɔviŋutsu, nuka pɛe nunya si katã míeƒo te ɖi la ate ŋu awɔ?
Yɔdo afɔ adẽ ko míenye! Abɔklugui ɖesiaɖe kple aɖabaƒoƒo ɖesiaɖe
me la míele kukum xoxo. Míaƒe nunya meɖi naneke o. Míedi boŋ be
míanya Eyama. Gake nenema wɔm wole.
24 Abe alesi mewɔ dzesidede gãa ɖe kuɖe akpakpa suea ɖe ŋu,
eyama bu be yenya nunya ɖesiaɖe si li be—be ame nate ŋu anya
la, eye yenya nu sɔgbɔ ŋutɔ be yeate ŋu aƒo nu na kpakpa mamleawo
kuɖe amegbetɔ ŋuti. Eyata eti kpo le eƒe gadza me eye wòde asi
nu ƒoƒo le amegbetɔwo ŋu, alesie wònya nusianu tso wo ŋu. Eye,
kasia ko la, nunyalagã aɖe va do tso Purdue hede asi nu ƒoƒo me nɛ
kple nyagbe gã zɔzrɔẽwo ke asimesi sue sia ƒo eƒe ŋku ƒiaƒia heɖe
kɔ ɖa eye…Azɔ, ŋku le esie, nèkpɔ nunyalagã la ƒe ŋku me. To le
esie, nèɖo toe. Gake la, eme kɔ be, menya nusi gblɔm wòle hã o.
Nukaŋutie? Akpakpa ƒe susu koe le esi. Xe ƒe susu koe. Ema katã
koe le esi. Amegbetɔ ƒe susu mele esi o, eyata mate ŋu abu tame abe
amegbetɔ ene o.
25 Ke nenema ke amegbetɔ mate ŋu abu susu abe Mawu ene o!
Amegbetɔ ko wònye, eye xexeame ƒe nunya la ɖe ko wòle abe
akpakpa ƒe susu ene. Nusianu si nàwɔ la ɖe ko nàtsɔe wɔ vɔ̃ ɖokuiwò.
Ele na wò be Kristo ƒe susu nanɔ asiwò.
26 Susu si tae amewo yina ɖaɖona ɖoɖowɔhawo me, heɖɔlia gbugbɔ
gadzi kple asinana lae nye bena, wole didim be yewoaƒo asa na
gbugbɔ gadzi la. Womele gbugbɔ gadzi dim o. Ke wo—wonya be
míefiana nusia le Biblia me, eyata wodi be yewoatsɔ nane aɖɔlii. Eye
Pentekosteawo tɔ gavlui wu, le agbagba dzedze be woaɖɔli nuwo me!
Wole didim be yewoakɔ ŋku me. Ele be woakɔ ŋku me ale gbegbe,
“Míana asi ko aɖo hamea me, eye míawu tsi ɖe ta alo ade tsi ta
na wo,” alo nane ko. Wole vɔvɔm̃ na gbugbɔ gadzi. Ɣea ɖewo ɣi la
mesusuna be Branham ƒe Agbadɔ la le vɔvɔm̃ nɛ!
27 Azɔa, mí katã míenya be dzidzi la, meka afisie o, teƒe sie, alo
nɔƒe sie o la, enye nusi nyɔŋ̃u. Ne wòdzi vi le…ɖoɖo dzi, eɖanye
anyigba ƒuƒu ye o, dɔyɔxɔ ɖoatsyɔã ɖe me ye o la, nu nyɔŋ̃u ko wònye,

alekekee hã. Nyivi ƒe dzidzi ye o, alo nu bubua ɖe ƒe dzidzi ye o la,
enye ŋunyɔ.̃
28 Ke dzidzi yeye nyea ŋunyɔ̃ ɖeɖe sɔŋ! Gake amewo lia ale gbegbe,
“Míayi ɖe teƒe si woana asi le. Míayi ɖe teƒe si wome—womefaa
avi le o, eye womeƒoa vɔsamlekpui dzi anɔ avi fam kple ɣli le o.”
Miele didim be miaɖi ame tutɔ akpa! Nusie hiã mí lae nye dzidzi,
aku keŋkeŋ, esi nana Agbe!
29 Nuku la, yevuté, yevuté ƒe nuku aɖe la, ne ètsɔ yevuté ma de
to me. Hafi nagate ŋu akpɔ yevuté yeyewo la, ele be yevuté xoxoa
nanyunyɔ. Bliku mate ŋu atse agbe yeye o vaseɖe esi wòanyunyɔ
keŋkeŋ.
30 Eye ŋutsua ɖe alo nyɔnua ɖe mate ŋu akpɔ gbugbɔ gadzi gbeɖe
o vaseɖe esi woƒe agbalẽnyanya kple woa ŋutɔ ƒe nyenye la nyunyɔ,
heku, heku keŋkeŋ le vɔsamlekpui gbɔ, kple ɣli hafi, ana be nua katã
nanyɔŋ̃u, aɖo afisi goma nahlẽ le wò awu ƒe kɔla ŋuti, eye woadzi
wò yeye kpakple Mawu ƒe Gbɔgbɔ. Nyemefɔ le eme be èdo aƒa, do
aɖeyeye, ti kpo yi dzi dze anyi, alo mu dze anyi sigbe koklo si ŋu
woɖe ta le ene o, ɖee nèle Agbe yeye dzim! Gake míetsɔ nu bubu ɖɔli
esia, míele ŋkumekɔkɔtɔa dim, kakaɖedzitɔe.
31 Nyitsɔ aɖe la, Fiɖagbe ye, nye kple srɔñye míeyina ɖe fiase me.
Nyemedi be manɔ nya sia gblɔm kakaka woati ame o. Gake esi míele
mɔa dzi yina la, ɖe ko metrɔ kɔ henɔ akpa si kple ekemɛ ko kpɔm,
hetrɔ ta ɖe akpa ɖeka, le nyɔnu siwo le amama la ta. Esi nye ŋkuwo
gbã la, medo ŋugbe na Mawu be, ne Eyɔ dɔ nye ŋkuwo nam la mazãe
akpɔ nusi ke dze la ɖeɖe ko. Eyata metsɔ atitsoga suea ɖe ku nu ŋu
le nye ʋu me. Ne eva me be mekpɔ numa tɔgbe la, meɖea kɔ hekpɔa
atitsoga sue la gblɔna bena, “Oo Mawu, Esiae nye nye Sitsoƒe,” eye
nye ŋku nɔa atsitsoga ma dzi.
32 Mekpɔ nyɔnua ɖewo. Meda gblɔ bena, “Egbea ke kpa, miekpɔ
nyɔnu ɖeka pɛ hã si do kpoyokpoyo o.” Eye wògblɔ bena, “Bill, kpɔ
nyɔnu ma si le afima ɖa edo kavi tralɛ mawo ɖe ŋuti,” eye wògblɔ
be, “ɖe nàgblɔ nam be nyɔnu ma menya be esia menyo oa?” Ebe, “Ne
menyae be esia menyo o la ekema tagbɔe gblẽ nɛ.”
33 Meɖo nu nɛ be, “Lala vie gbɔ, lɔlɔã. Amerikatɔ wònye, ele nu
wɔm abe alesi Amerikatɔwo wɔna ene.” Megblɔ be, “Lɔlɔã, nyitsɔ laa
meyi Filand.”
34 Eye mebia nya ŋutsua ɖe si kplɔm yi dzeƒe la, Ɖɔkita Manninen.
Ke míeyina ɖe lãmesẽxɔa ɖe me, esi woyɔna be “sauna,” ke woakplɔ
wò age ɖe xɔa me eye woakɔ tsi dzodzo ɖe dziwò, alo akɔ tsi ɖe kpe
xɔdzo dzi, bene esia nana nàte fifia. Emegbe woana be nàti kpo adze
tsi fafɛ miɛmiɛmiɛ me, ke woagaɖe wo do goe. Emegbe nàyi ɖe xɔa

ɖe me ke nyɔnu dɔnɔdzikpɔlaa ɖe le afima, wonye nyɔnu siwo giglia
ŋuti na ŋutsuwo (ke wole amama), ke wogatrɔa wo ɖona ɖe tsiʋe la
me ake. Megbe xɔa me yiyi. Eye megblɔ be, “Ɖɔkita Manninen, nusia
menyo o ɖe.”
35 Egblɔ bena, “Azɔ enyo, Bubutɔ Branham, esia menyo o. Ke miawo
ya ɖe ekae ku ɖe mi Amerikatɔwo ya ƒe ɖɔkitawo ŋu, woamawo si
adze awu le nyɔnu ŋuti atsɔe mlɔ kplɔ̃ dzi amamae, alé ŋku ɖe eƒe
amewɔnu—amewɔnu la ƒe ŋutinu ɖesiaɖe si le esi la ŋuti? Ekae ku
ɖe miawo ya miaƒe nyɔnu dɔnɔdzikpɔlawo ŋuti?”
36 Megblɔ be, “Taflatse, Nɔviŋutsu Manninen, tɔwò dzɔ.”
37 Nuka wònye? Numamee ye. Esime menɔ Paris la, akpasesẽ hafi
mate ŋu axɔe se be ŋutsuwo kple nyɔnuwo katã ƒe aɖudɔɖɔƒe nye
ɖeka. Nyemete ŋu se egɔme o, bena gbɔɖemeƒe siwo le mɔ to la ɖeka
ko wònye na ŋutsuwo kple nyɔnuwo o. Nyemate ŋu axɔ edzi se be
ne nyɔnuwo yi ɖe ƒuta be woale tsi la, ŋutsuvia ɖe kple eƒe lɔlɔt̃ɔa la,
xɔ meli na wo be woaɖɔli nu le eme o, ɖeko woɖea woƒe nuwo katã
le ŋuti keke ke ɖe mlɔetɔa kekeake dzi, ke ɖe ko woatrɔ megbe ado
kavi tralɛ mawo eye woayi tsia léƒe, gake nenemae wòle. Womekpɔa
ema gbɔ ŋutɔ hã o. Numamee wònye le France.
38 Le Afrika la, ŋutsuwo kple nyɔnuwo, sɔhɛwo kple ametsitsiwo
siaa, womedoa awua ɖeke koŋ, woanɔ yiyim le ablɔ me nenema.
Womenya nuka woyɔna be gbɔɖemexɔ hã o, alo nane nenema ƒomevi
o, alo alesi woaɣla wo ɖokuiwo na wo nɔewo kura koŋ o. Gake la
womenya vovototoa ɖeke le eme o. Womenya vovototo ŋutɔ hã o.
Ke nusiawo nye dukɔ ɖesiaɖe ƒe numamewo ko.
39 Ke megblɔ be, “Lɔlɔã, míawo ya míeto vovo, Míetso Dukɔ bubu
me. Mɔzɔlawo kple amedzrowo míenye le afii, eyatae nenem nuwo
dzena abe nu manyomanyo ene na mí ale gbegbe. Elabena Biblia
gblɔ be, ‘Amesiwo si emeʋuʋu sia le, nya boŋ, wofia wo ɖokuiwo be
wonye mɔzɔlawo kple amedzrowo, le du yeye si gbɔna la dim.’”
40 Ŋutsu alo nyɔnu la eɖanye Itali ye o, France ye o, Afrika ye o,
alo dukɔ bubua ɖe me ye o la, ne wogbugbɔe gadzi kple Gbɔgbɔ
Kɔkɔe la, mewɔa numawo o. Womedoa awu ma tɔgbe o. Womewoa
numa tɔgbe o, elabena wotso Du bubu me Esi ƒe Dziɖula kple Tula
enye Mawu. Dziƒo tɔwo míenye. Gbɔgbɔ si le mewò lae, aʋanya wò
agbe. Ne ènye Amerikatɔ la àwɔ nu abe alesi Amerikatɔwo wɔna ene.
Ne ènye Fransetɔ la àwɔ nu abe Franseawo ene, anɔ nya hem ɖe ame
bubu ŋu. Gake ne ènye Mawu tɔ la, àwɔ nu abe alesi wowɔnɛ le Dziƒo
ene, elabena wò Gbɔgbɔ la tso Dzi ke Eyae le dziwò ɖum.
41 Nu via ɖe li si ŋu mialé ŋku ɖo. Le Ŋɔŋlɔa me la, amesiwo di Du
yeye sia la, woƒe nuwɔna to vovo. Woʋu eme be yewonye mɔzɔlawo

kple amedzrowo. Gake le Kain tɔwo gome la, wozu sisilawo kple
tsaglãlatsalawo. Gake Kristotɔwo nye mɔzɔlawo kple amedzrowo.
Sisila la aƒe mele esi o, tsaglalatsala nye ame si dziŋɔ̃ ŋutɔ. Gake
mɔzɔla nye nu ŋutɔŋutɔ, eye etso anyigba vavã hã dzi heyina ɖe
Dukɔ bubu me, eye wòle agbagba dzem be yeakpɔ yeƒe Aƒe mɔ la,
ale wònɔa eme ʋum to eƒe agbenɔnɔ me bena yenye nu bubu sã tso
Anyigba bubu dzi. Eyae nye nusi tae.
42 Gake amesiwo wɔna nenema la, ame siwo doa numa ƒomeviwo
la, mina magblɔ na mi. Le Dziehe Afrika, esime mekpɔ trɔs̃ubɔla
akuaku akpe blaetɔ;̃ wole amama, nye aƒeviwo ŋutɔŋutɔ. woxɔ ƒe
wuiadẽ, wuienyi, alo blaeve wonye ŋutsuvi siwo ŋuti avɔ kakɛ hã
mele o, wotsi tre ɖe afima he sisi ba ɖe mo, wosisi nuwo keŋ, woŋɔ̃
woƒe ŋɔti tsɔ ƒu de eme, eye atikpoe lãlẽ le woƒe to me, eye wotsɔ ame
ƒe ƒu alo nu bubua ɖe ƒe ƒu tsɔ tso ga ɖe woƒe ɖa me, woti lãwo ƒe
aɖu ɖe ŋuti kplayii, wole amama abe alesi ko wodzi wo ɖe xexeame,
gake womenya o. Gake esi woxɔ Kristo, hetsyɔ̃ mo anyi xɔ Gbɔgbɔ
Kɔkɔe la, wotsi tre heŋlɔ̃ abɔwo ɖe akɔnu tsɔ tsyɔ̃ woƒe ŋukpẽƒe, le
esime wodzo yina be woadi awu ado. Nukaŋutie? Wotrɔ zu mɔzɔlawo
kple amedzrowo na xexe sia me. Aleluya! Tsã la wote ɖa tso Egbɔ.
Ɛ,̃ amegã.
43 Oo, ɛ,̃ amesiawo yɔa wo ɖokui be Kristotɔwo.Wole hamewo me.
Woanɔ yiyim anɔ gbɔgblɔm be, “Míenye Methosistetɔwo. Míenye
Baptistetɔwo. Míenye Pentekoteawo. Míenye Ŋkeke adreagbe
Adventisteawo. Míenye esi, ema, kple ekemɛa.” Eya meɖo nyaa ɖeke
kplii o. Wò gbɔgbɔ la, agbe si le mewò la, aʋanya wò eye wòagblɔ
amesi nènye la afia. Yesu gblɔ be, “Miatsɔ woƒe kutsetsewo adze
si woe.”
44 Hamea va zu abe Israel ene, esiae nye nu gbãtɔ. Wokpɔ be
trɔs̃ubɔlawo ƒe dukɔwo katã ɖo fia. Mawue nye woawo ƒe Fia. Eye
wokpɔ be trɔs̃ubɔlawo ƒe dukɔwo ɖo fia, eyata wodi be yewoawɔ nu
abe trɔs̃ubɔlawo ƒe dukɔwo ene, ale woɖo fia na wo ɖokui. Eye esi
wowɔ esia la, kuxi kpe wo. Ʋee ʋee ʋee la enɔ gegem ɖe eme. Ʋee
ʋee ʋee la xexeame dze tatram ɖe wo me. Mlɔeba la nua va wu nu ɖe
Ahab dzi. Fia aɖe ava si ate ɖe eŋu ʋee tsɔwu, ate ɖe eŋu ʋee tsɔwu,
eye mlɔeba la wofiã wo keŋ heɖe agbe le wo me. Eye wodzo yi afima.
Ke esi Fia vavã la va ɖo la, womedze Sii o.
45 Numa kee hamea hã wɔ. Exɔe. Ye tututue ma. Exɔ dunyagbɔgblɔ,
kple sukudede. Exɔ ɖoɖowɔwɔwo, hadome gbenɔnɔwo, hame gã
gãwo, mawunyagblɔla nyatsinyatsi gblɔlawo de eme. Ke esime Fia
la ŋutɔŋutɔ va la, womedze Sii o, eye wole Gbɔgbɔ Kɔkɔe si tututu
nye woƒe Fia la klam ɖe ati ŋu. Womedze Sii o, ke boŋ woko Eyama
heɖu fewu le Eŋu. Alesi Yudatɔwo wɔ kple woƒe Mesia la, nenema ke

hamea hã le wɔwɔm kple woƒe Mesia la. Womedze Sii o. Gbɔgbɔme
ŋku mele wo si o, elabena wosrɔ̃ nu kple woƒe ŋkuwo ale gbegbe
eye nusi wokpɔna lae nye, xɔtutu gãwo, eye wonɔa agbagba dzem be
yewoatsɔ yewo ɖokui asɔ kple xexeame. Wo—womexlɔ̃ nu mí kpɔ be
míasɔ mía ɖokui kple xexeame o. Ɖe woxlɔ̃ nu mí boŋ be mía bɔbɔ
mía ɖokuiwo.
46 Alea, ɖeka kpe wu, le Mawu me. Ke le dɔyɔyɔ ƒe nyanyuigblɔla
siwo le agblea dzi egbe dome la, hoʋliʋli li, hoʋlilawo sɔŋ ko wonye.
Ɖeka agblɔ bena, “Enyo, woayra Mawu, mekpɔ ame sɔgbɔ de akpe
geɖewo. Nye takpekpea kpe wu tɔwò.” Vovototo kae le esia me? Ne
míekpɔ wòde million ɖeka ɖe, vovototo kae le eme? Ɖe míewɔ nuteƒe
na Mawua? Ɖe míewɔ nuteƒe na Eƒe Nya la? Ɖe míetɔ te le Gbɔgbɔ
Kɔkɔe ƒe dodokpɔ tea? Ɖe esia nye nyateƒea? Emae nye nu vevitɔa.
47 Gake míeŋẽa ŋku ƒu Biblia dzi. Míaƒe Pentekostetɔ geɖeawo hã, le
Biblia ƒe Nufiafia gɔmeɖotɔwo me la, woŋẽa ŋku ƒua nu dzi. Afimae…
Nyemedi be mawɔ vɔ̃ mí o. Nye ŋutɔ nye hamea me mele, eye mekpɔe
be ma—mate ŋu awɔ nusia ko, le nye hamea me, elabena Nyanyuie
gblɔm mele. Gakea mawunyagblɔla Pentekotetɔwo li de ame akpe
teƒe ewowo nya bena naneke meli le Biblia me si nye nyɔnyrɔ̃ le
“Fofo la, Vi la, Gbɔgbɔ Kɔkɔe la” ƒe ŋkɔ me o. Metɔ gbe arkbishop,
alo amesiame be, nèfiam afisi wonyrɔ̃ amea ɖe le kpɔ le “Fofo la, Vi
la, kple Gbɔgbɔ Kɔkɔe la” ƒe ŋkɔ me. Gake woŋẽ ŋku ƒu edzi, elabena
ɖoɖowɔhawo wɔe nenema. Le Nubabla Yeyea me, eye ƒe alafa etɔ̃ le
esia megbe hã, blemanyawo gblɔ be, ame ɖeke ɖeke meli si menye
Yesu Kristo ƒe Ŋkɔ mee wonyrɔẽ le o. Nukae wònye? Ɖoɖowɔwɔe.
Eyae wɔ esia. Ŋku ŋeŋẽ ƒu nya dzie!
48 Eye egbe la woɖe mɔdodo dzi dɔwɔlawo katã ɖa le mɔdodowo
dzi. Woɖe axatsɛwo ɖa le hamea me. Woɖe ŋutikɔkɔe la katã ɖa le
hamea me, hetsɔ mawunyasukuwo ƒe mawunya gbɔgblɔwo ɖo eteƒe,
koklo-tɔtsu mawunya gbɔgblɔ, wolia asi eŋu le hadome, eye woƒe
nyɔnuwo doa atakpui kple awu siwo lé ŋutilã kaɖi la, eye ŋutsuwo
yɔa siga, daa loto heɖoa dze ƒoɖiwo. Enye ŋukpẽ le Mawu ŋku me!
Menya be esia ɖa ŋutɔ, gake game su be amea ɖe nagblɔ nyaa ɖe.
Wole ŋku ŋem ƒu nya dzi, le asi ɖem le wo ɖokui ŋu, le nu wɔm abe
xexeame ene!
49 Nyemefɔ le eme o ne nye ɖekae atsi anyi, eye amea ɖeke manɔ
kplim o negbe Mawu ɖeka ko la, maɖe gbefã Nyateƒe si le Mawu
ƒe Biblia la me eye makpɔtɔ anɔ tsitre Nɛ. Ne meku la, manɔ tsitre
na Nyateƒe la. Kakaɖedzitɔe. Nyateƒe dim míele. Madzidze ɖokuinye
menye ɖe hame la ŋu o, ke boŋ Mawu ƒe Nya la ŋue medi be madzidze
ɖokuinye ɖo.



12 NYA SI WOGBLƆ LA

50 Gake Delila, ɖee mide dzesiia, enya be ŋusẽ le Simson si. Ke
menya ŋusẽaƒe dzɔƒe o. Mate ŋu agblɔ nusie nye ŋusẽ ma o, gakea
ŋusẽ triakɔa ɖe le Simson si, eye wòdi be yeake ɖe eŋu. Ke, esi Delila,
enɔ Simson nu beble dzi kple eƒe tugbedzedze. Oo, edo awu si adzro
ŋutsu. Eye wòle eŋku me tom va le yiyim hele nu kom xixixi abe egbe
tugbedzɛwo, kple—kple—kple etɔawoene, ke edi be yeaɖi nane tɔgbe
abe, amamaɣeɖula ene, eye wòle etem kpɔ be yeable Simson ɖe ŋuti.
51 Numa ke tututu xexeame wɔ na hamea. Azɔ afika wò Ŋusẽ
gã la le?
52 “Enyo, ne míewɔ ɖoɖo la, esia akaka Ŋusẽ la.” Katoliko hamea
wɔ esia.
53 “Simson, Filistitɔwo ƒo ɖe dziwò loo.” Kasia Luta aɖe do go.
54 Eye wogawɔ ɖoɖo ake. “Ne mietsɔ ka bubu blam la, eya além.”
Ale wowɔe.
55 “Simson, ke Filistitɔwo ƒo ɖe dziwò loo.” Nukae dzɔ? Wesley do
go hetso ka mawo.
56 “Azɔ vaseɖe fifia la bleyem ko nèle. Simson, Mènya be melɔ̃ wò
ŋutɔ oa? Enyo, gblɔ nyateƒe si le wò dzi me la nam.”

“Esɔ gbe, migatsɔ ka bubu blam.”
57 “Esɔ gbe, azɔ míawɔ esia.” Nukae nye ma? Eyae nye
kɔmahatsɔŋkɔa ƒe ka.
58 “Mina mavo, be kɔmahatsɔŋkɔa ɖeke mele asinye o. Ekema,
matoe na mi be, miagbãm keŋkeŋ.” Ale Pentekosteawo do go. Afika
wò Ŋusẽ la le?

“Filistitɔwo ƒo ɖe dziwò loo.” Kasia egatso kaa ake.
59 Ke azɔ nukae dzɔ? Eɖo dzi na Pentekosteawo, wotsɔ
Mawuŋunusɔsrɔ̃ ƒe Ɖɔkta gãwo wɔ woƒe kplɔlawoe, alo ame gãa
ɖe. Woawo hã ɖo sukuwo kple kɔnu geɖewo abe Metodistetɔwo
alo Baptistetɔwo, alo abe alesi wole wodometɔ mamleawo si ene.
Heyi hamea ɖe me kpɔ ɖa màte ŋu ase “amen” ɖeka teti hã o, efa
miamia ko abe Tsikpe-dzinɔlawo ƒe hatsotsoe tso Anyigba ƒe mlɔenu
le Anyiehee ke va ene. Wofa ŋutɔ! Wometsɔ ɖeke le eme o! “Ke azɔ
Simson, Filistitɔwo ƒo ɖe dziwò loo.”
60 Filistitɔwo ƒo ɖe dziwò loo, Amerika. Afika gbɔgbɔ ƒe ɖekawɔwɔ
ma tsii? Afika Pentekoste ƒe ɖekawɔwɔ la le? Mawu ƒe Ƒuƒoƒeawo,
kple Hawɔɖekaa, kple Mawu ƒe hamea, kple esi, emɛ, kple ekemea,
ɖesiaɖe kple eƒe izm to vovo, esia va kpakple ema, eye esia hã kpakple
ekemɛ. Míekaka ale gbegbe be màgate ŋu ayi ɖe dua ɖe me be yeawɔ
nyɔnyɔ̃ takpekpe o, ne hame ɖeka de asi ete la, ame susɔeawo mava
ŋutɔ hã o. Kɔmunistewo ƒo ɖe dziwò loo, Amerika.

61 Afika wò Ŋusẽ la tsii? Afika wò ŋutikɔkɔe la ɖe? Nukae? Esi
míeti ame ƒe nunya yome ɖe Mawu Ŋusẽ teƒe la tae! Nukaŋutie,
wowɔ míaƒe mawunyagblɔlawo kple etɔawo wolia kakoo, vaseɖe
esi wowɔ ɖoɖo ɖe mía me kakaka míeƒu kakoo hezu kɔlialiatɔwo,
ʋuu amewo…Ɖee migasena aƒadodo le hamea mea? Magase amea
ɖeke nafa avi o. Wotsɔ konyifalawo ƒe zikpuia ɖada ɖe gumexɔa
me. Ŋutikɔkɔe megale hamea me o. Nusi katã míewɔna lae nye be
míabɔbɔ nɔ megbe alia goŋgoŋ alesi míate ŋui. Míevo o. Míele ka
me. Abosam, tsɔ eƒe ŋkumekɔkɔ gbɔgbɔvɔw̃o, bla Mawu gbagbe ƒe
hamea. Ele eteƒe. Ŋusẽa ɖeke megale hamea me o. Ablɔɖe megali
o. Amewo ƒu kako helia ale gbegbe! Nukaŋutie, Mawu ate ŋu aɖi
va Pentekosteawo dome, ahaɖee fia be Yee nye Mawu, aɖo kpe edzi
kple Eƒe tsitretsitsi ƒe dzesiwo, esia maʋuʋu wo ŋutɔ hã o. Ŋutikɔkɔe!
Nukaŋutie, ewɔ ŋukpe! Meto dukɔa katã me va yi, Mawu wɔ dɔ,
hewɔ dzesiwo, gake amewo nɔ anyi, be, “Ã, mesusu be esia sɔ gbe.
Oo, menya be woate ŋu awɔe.” Ke meʋã wo ŋutɔ hã o! Nukaŋutie?
Delilae bla wo, esi nye xexeame. Wole kɔsɔkɔsɔ me.
62 Azɔ wokplɔ wo de, wobla wo ɖe haƒoƒuwo me ŋutɔ hã. “Simson,
Filistitɔwo ƒo ɖe dziwò loo.” Nuka wɔ ge miala tso eŋu?
63 “Oo, kɔmahatsɔŋkɔ gãwo le mía si.” Ka ɖe dzi. “Míaƒe hameviwo
sɔgbɔ wu esi nɔ mía si tsã.” Ke afika Gbɔgbɔ la ya le? Afika Gbɔgbɔ
Kɔkɔe ya le?
64 Emae nye nusi abosam wɔ. Ewɔ aye ge ɖe hamea me. Eyi dzi
gale hamea nu blem ko, “Miva gbɔnye, mana agbadɔ gã ŋutɔa ɖe mi
ɖe afisia nenye be miewɔ esia ko. Ne miaɖe asi le mawunyagblɔla
wɔtsomitɔ ma si le mia si la ŋuti, eye miadi ame bubu, si si tagbɔ le,
wònye Ɖɔkita le mawuŋunusɔsrɔ̃ me la ekema míatu gbedoxɔ dzeani
nyakpɔa ɖe eye míazu abe ame mamleawo ke ene.” Ŋu nekpe mi!
Anyo na mi wu be miakpɔ amea ɖe si menya alesi woatsa kɔfi le
ayi me o, evɔ wòyɔ fũ kple Gbɔgbɔ Kɔkɔe, kpakple Mawu ƒe Ŋusẽ si
meŋẽa ŋku ƒua nya dzi o la boŋ.
65 Gake nua katã va ƒu, oo, zu kakoo ale gbegbe, bena ne amekɔkɔe
dahea ɖe ŋɔ ɖe me le takpekpea me heƒo nu kple aɖeyeyewo, alo do
ɣli vie, alo wɔ nane ko la, kpakpaxetsu mamlɛawo katã atrɔ kɔ akpɔe.
“Nukae ma? Ã, nyemenya nukatae o? Ɖewomahĩ wɔtsomiwɔlaa
ɖee ge ɖe eme le afiaɖe.” Minyaa nyateƒee! Amekɔkɔe dahea ɖee
ge ɖe eme, dzidzɔe ale gbegbe be wòkɔ eƒe asiwo dzi, hefa avi,
kafu Aƒetɔ, amea ɖe si doa aƒa sesĩe be “amen” ɖe Nyanyuia ƒe
gbeƒãɖeɖe dzi, ke ame mamleawo katã atrɔ be woakpɔ nusi gblɔm
wòle. Pentekosteawoe nye ema loo. Nukae dzɔ? Miele Metodistetɔwo
ƒe nu kpɔm le wɔwɔm, Baptistetɔwo ƒe nu kpɔm le wɔwɔm; woawo

hã kpɔe le katolikotɔwo gbɔ; Katoliko kpɔe tso dzota me hewɔ. Ke,
wo katã ƒoƒu la, wo katã wowɔa nu abe dzota ene! Ye tututue ma.
66 Delilae ble mi kplɔ yi ɖe hame gãwo me, osɔfo nyuie,
nyagbalẽwo, vaxɔ ɖoƒe nyuitɔwo. “Enyo, minyaa, asimesi si le afii
la nye hotɔɖesu, ne míate ŋu ana woava míaƒe ƒuƒoƒea me ko laa!
Oo, míatɔwo!” Ne womegbugbɔe gadzi o la, ekema medze be wòanɔ
afima o. Nyemetsɔ le eme ne ga dɔlla million le esi o. Ne Cadillac-ʋu
blaene le esi, alo nuka kee le esi o la, ele be wòagbugbɔe gadzi godoo,
azɔ tẽ ava gbugbɔ gadzi gbɔ be woawɔe yeye kple Gbɔgbɔ Kɔkɔe, eye
wòado go tso afima le dzidzi yeye me, anɔ mitsi tram ɖo (taflatse),
anɔ e-ɣli kple aƒa dom, anɔ nu wɔm ko abe ame mamlɛawo ene, eye
le ema yome wòanɔ agbe si aɖo kpe dzi be Nua su esi. Amen. Eyae
nye nusi hiã mi.
67 “Simson, Filistitɔwo ƒo ɖe dziwò loo.” Kɔmmunisteawo ƒo ɖe
dziwò. Xexeme ƒo ɖe dziwò. Abosam ƒo ɖe dziwò.
68 Wotrɔ megbe hekpɔ alesi Mawu ƒe Gbɔgbɔ wɔ nukunuwo kpe ɖe
Eƒe tsitretsitsi ƒe dɔwo ŋu, nusiwo ƒe ŋugbe Yesu do, ke wogblɔ be,
“Minyaa, mesusu be Nɔviŋutsu Branham la susume ƒe dzoɖuame le
esi. Nye kplɔla gblɔ be etso abosam gbɔ.”
69 Wò ayemenuwɔla, dzimaxɔsetɔ, dahe, si woble hesisi nu na keŋ,
wò amegãxi si tsɔ alẽgbalẽwu do! Yesu gblɔ be, “Ne ɖe mienyam la,
anye ne mienya Nye ŋkeke la.” Gake mieƒo Saulwo ƒe hatsotso aɖe nu
ƒu si dzea agbagba be woawɔ mi abe ame bubuwo ene le xexeame.
70 Míele Mawu ƒe ame ƒe hatsotsoa ɖe dim si maŋe ŋku ƒu Nya la
dzi o, ke boŋ esi agblɔ Nyateƒea eye woatɔ te ɖe Gbɔgbɔ Kɔkɔe ƒe
nyɔnyrɔ̃ dzi.
71 Gake nukae xexeame wɔ? Elu miaƒe Ŋusẽ la katã ɖa. Wodzi wò
ènye Nasiretɔ, Pentekostetɔ, gake kakaɖedzitɔe la xexeame lu wò
Ŋusẽ la ɖa. Azɔ ɖeko wolia kakoo abe wo dometɔ mamlɛawo ke ene.
72 Nuka wɔ ge míala? Nukae le dzɔdzɔ ge? Nu dzeani ɖeka li si
mesusu be eyae matsɔ awu nyati sia nu.
73 Esime wobla Simson la! Míagate ŋu akpɔ nyɔnyɔ̃ o. Mise mía
nɔviŋutsu wɔnuteƒe Billy Graham be, “Nyɔnyɔ̃ li le míaƒe ŋkeke me!”
Mise Oral Robert wòle ɣli dom be, “Nyɔnyɔ̃ li le míaƒe ŋkeke me!”
Mise ame mamlɛawo keŋ be, “Nyɔnyɔ̃ li le míaƒe ŋkeke me!” Aleke
míate ŋu akpɔ nyɔnyɔ̃ nenye be miele babla mahã? Miebla Gbɔgbɔ
Kɔkɔe la, kpakple míaƒe ɖoɖowɔwɔwo kple kɔnyinyiwo, ke míagate
ŋu akpɔ Gbɔgbɔ Kɔkɔe ƒe nyɔnyɔ̃ o. Amen. Menya be ɣeyiɣia, xɔdzo,
hele ame mèm, gake Nyateƒee. Aleke míate ŋu akpɔ Gbɔgbɔ Kɔkɔe ƒe
nyɔnyɔ̃ la esime wobla mí eye míelia ale gbegbe! “Mawusosroɖa ƒe
nɔnɔme,” ye Biblia gblɔ be ele wo si. “Mawusosroɖa ƒe nɔnɔme, gake

wogbe eƒe Ŋusẽ la.” Nuka ƒe Ŋusẽ? Ɖoɖowɔha ƒe ŋusẽa? Xexeame ƒe
ŋusẽa? Hame la ƒe ŋusẽa? Gbɔgbɔ Kɔkɔe ƒe Ŋusẽ! Afimae nye ɣaɣlaƒe
si le hamea me. Ke ne hamea xɔ mawunyagblɔla nyagbalẽwo, kple
xɔ gãwo tutu kple awu ɖoatsyɔw̃o dodo, le esime wòle be woaxɔ
Gbɔgbɔ Kɔkɔe gbaɖegbetɔa boŋ la, ke anyo na wo wu be wogatrɔ yi
dɔgbe ake. Amen. Nyateƒee. Aleke miele Gbɔgbɔ Kɔkɔe ƒe nyɔnyɔ̃ la
xɔ gee, esime amewo le dzo tsim ɖe Enu hele Eblam eye wole vɔvɔm̃
Nɛ mahã? Afimae kuxi la le.
74 “Filistitɔwo ƒo ɖe dziwò loo.” Gake mɔkpɔkpɔ yayraa ɖeka si le
mía si lae nye, esime Simson nɔ gaxɔ mea…
75 Nukae nye nu gbãtɔ si wowɔe esime wolée mahã? Gbã la, woblae.
Woxɔ eƒe ŋusẽ le esi, woke ɖe eƒe nyaɣaɣla la ŋu. Woke ɖe wo hã
wò nyaɣaɣla ŋu. Xexeame ke ɖe wò nyaɣaɣla ŋu. Azɔ mi nyɔnuwo
katã milũ miaƒe taɖa, esɔ ɖe xexeme tɔa nu. Mi ŋutsuwo katã mieyi
ɖale nu wɔm abe xexeame ene. Esɔ gbe, hele vibeble kple dze ƒoɖiwo
ɖom, eye miado go ayɔ siga via ɖe, ado go kple miaƒe aƒelikawo ƒe
srɔñyɔnuwo, kple nu ɖesiaɖe nenema, ano aha via ɖe le hadome faa
be miatsɔ le miaƒe dɔ ɖe te. Anyo nam wu be mamlɔ nye ƒodo dzi
aɖu dzekpɔnɔvi ano tɔmetsi ɖedzi eye manɔ dzadzɛ kple kɔkɔe le
Mawu ŋku me, tsɔwu be maŋe ŋku ƒu nya la dzi le dɔa ɖe ƒomevi ta.
Ele eteƒe. Nyateƒee. Miɖi anukware na Mawu.
76 “Simson, Filistitɔwo ƒo ɖe dziwò loo.” Branham ƒe Agbadɔ,
xexeame nɔnɔ-izm ta va ɖo mia dome. Nya kae kuɖe mia ŋuti? Ɖe
miklo nu le miaƒe nyaɣaɣla la dzia? Ɖe èʋu go nyaɣaɣla ma si Mawu
tsɔ na wò esime nèle mimlim le atiwɔ me ƒea ɖewo esi va yi la? Ɖe
ètsɔ, amedome, gota subɔsubɔ la ɖe asi le eŋu woɖiɖi dzoa? Nukae
dzɔ ɖe dziwò? Mawu ate ŋu aɖi va awɔ nukunu azɔ to ameha la dome
agblɔ amewo ƒe dzime nyaɣaɣla na wo, kple nusianu keŋ, eye wòayɔ
dɔ dɔnɔnɔwo kple fukpelawo, eye wòawɔ nukunu kple dzesiwo, eye
wòaɖe gbeƒã Eƒe Nya la kple ŋusẽ alesi ko woate ŋui, to Gbɔgbɔ kɔkoe
dzi; eye amewo agblɔ be, “Enyo, mesusu be esia sɔ gbe. Nenye be ɖeɖi
mete mía ŋu o la, evivi mía nu be míse esia zi ɖekaa ɖe ko va yi.”
Emae nye Branham ƒe Agbadɔ. Filistitɔwo ƒo ɖe dziwò loo.
77 Ɣekaɣie, alesi wòvana eme tsã be ne wole Mawunya gblɔm la,
ametsitsi kɔkɔeawo tsona ɖe woƒe afɔ dzi, eye aɖatsi le mo na wo,
woazɔ anɔ hehe ɖom, ate ŋu anye be womagblɔ nyaa ɖeke o, ɖeko
woazɔ ava yi, zi eve alo etɔ̃ eye woabɔbɔ nɔ anyi; woyɔ fũ kple Gbɔgbɔ
Kɔkɔe ale gbegbe! Nya la ɖiƒo na wo! “Ame manɔ agbe ɖe abolo ɖeɖe
ko ŋuti o, ke ɖe Nya ɖesiaɖe si doa go tso Mawu ƒe nu me la ŋu boŋ.”
Filistitɔwo ƒo ɖe dziwò loo, Branham ƒe Agbadɔ.

Filistitɔwo ƒo ɖe dziwò loo, Pentekosteawo.

78 Ele eme be, Filistitɔwo lé mi xoxoxo, mia dome ame susɔeawo,
le esime miwɔ ɖoɖo na mia ɖokui sesĩe ŋutɔ ta, mate ŋu awɔ naneke
o negbe ɖe nènye Presbyteriantɔ, Baptistɔ, Methodistetɔ, Katolikotɔ,
alo nane nenema. Meɖo naneke awɔ kple ame mlɛawo o.
79 Ekema ɖe, ɖee nyɔnyɔ̃ le míaƒe ŋkeke mea? Aleke esia ate ŋu asu
mia si esime xexeame bla amesi ŋutɔ nana nyɔnyɔ̃ la ɣesiaɣi mahã?
Mawu mava afisi xexeame le gbeɖe o, miate ŋu aka ɖe esia dzi. Ne
miebɔ ha kple xexeame ko la, ekem—ekem evɔ ɖe afima. Ne mieɖe
asi le xexeame ŋu wòge ɖe eme la, miadze nu wɔwɔ abe xexeame ene,
ekema miatɔ vɔ. Gake ne mietso xexeame ƒe kɔsɔkɔsɔ ɖesiaɖe, heva
Mawu gbɔ la, Mawu azã mi vaseɖe esime miagadze ahiã kplii ake.
80 Esiae nye mɔkpɔkpɔ ɖeka si susɔ ɖe asinye ŋdi sia, be matsɔ wu
nye Gbedeasi la nu, eyae nye si, “Esime Simson nɔ ka me la, ɖakɔ
bubu gamĩe ɖe ta nɛ ake.”
81 Mawu gadɔ Hame bubu ɖo ɖe mí ake tete hafi nuwuwu la naɖo,
bene Gbɔgbɔ Kɔkɔe ƒe Ŋusẽ nagaɖo eme ake, le Gbɔgbɔ ƒe ɖeɖefia
me, ale be Marko 16 nakplɔ Hamea ɖo, Dɔwɔwɔwo 2:4, Dɔwɔwɔwo
2:38, esiawo katã nakplɔ Hamea ɖo. Dzesiwo kple nukunuwo dze
Apostolowo yome. Eƒe tsitretsitsi ƒe dzesi gãwo dze wo yome. Esime
miegale gaxɔ me la, godoo Mawu gale nuku aɖe ŋlɔm le afiaɖe, hena
amewuwu gã mamlɛa. Esia nanye wòe dzro, xɔñye Kristotɔ si le afisia
ŋdi sia, be wòanye be wò ŋusẽ la gade asi tsitsi me dzro. Mele gbe
dom ɖa be ŋdi sia ƒe Gbedeasia le afisia, kple afisiafi si woayi le
anyigba dzi la, meka ɖe edzi be Gbedeasi sia ana kpekpeɖeŋu bene
nunyiame nagaɖo miaƒe lãme esi agbugbɔ gbɔgbɔme Ŋusẽ ade miaƒe
agbe me ake.

Mina miado gbe ɖa.
82 Oo, Aƒetɔ Mawu, Dziƒo kple anyigba Wɔla, Agbe Mavɔ Nala, kple
nu nyui ɖesiaɖe kple gbɔgbɔme nunana ɖesiaɖe Nala, tsɔ Nya siawo
de míaƒe dzi me ŋdi sia, eye nàwu tsi wo, Aƒetɔ. Na be amewo natsɔ
nusiawo de gbedodoɖa me, esi míele ekpɔm bena xexeame ble hamea
heke ɖe eƒe Ŋusẽ la ŋuti mlɔeba la, eke ɖe eƒe beɖoƒe la ŋu, eke
ɖe afisi eƒe nyaɣaɣla la le ŋuti, eye wòlũ ta nɛ. Eƒe asi su amesiwo
do dziɖuɖuɣli kpɔ la dzi, esiwo kpɔ dziɖuɖu kpɔ la, eye wòlũ ta na
wo keŋ, be woatsi aƒe me le Kuɖagbe fiẽ anɔ televizn ƒe ɖeɖefiawo
kpɔm. Eɖe dzidzɔ ɖa le woƒe dziwo me, hetsɔ nusia na wo be woalɔ̃
xexeme tsɔwu esi woalɔ̃ Mawu. Etsɔ xexeme sɔgbɔ fũ na wo, ena
wo xexemenuwo, xexeame ƒe vivisese ƒe dzodzro geɖe tsɔwu alesi
woaxɔ Nyanyuia ƒe gbeƒãɖeɖe. Ne ʋugãƒoƒo kple vivisesewo, kple
dzidzɔɣli dodowo mekpe ɖe vivisesewo ŋu hoo o la, ekema womele
Nyanyuie xoxoa, dim kura o, esi gahea aɖatsiwo kple dzidzɔkpɔkpɔ
vanɛ na luʋɔ,̃ esi gahea Mawume dɔyɔyɔ vanɛ, esi gatrɔa apostolowo

ƒe nunanawo ɖoa eteƒe na hame la, esi gakplɔ Kristo si tsitre la gena
ɖe eme, esi enye egbe ŋkeke sia ƒe Mesia la.
83 Gake sigbe alesi ke wobla Israel kpakple—kpakple ye ŋutɔ ƒe
fiawo, ale be womagate ŋu akplɔ Fia vavã la ɖo o la; eye Fia vavã
la, esime Wòva la, womedze Sii o. Nenema wògale egbe. Oo Aƒetɔ,
Ŋutikɔkɔeme Fia la va dze abe Gbɔgbɔ Kɔkɔe ene, ke, Aƒetɔ, womekpɔ
Eyama dze sii o. Wowɔ ɖoɖo si sẽsẽ ale gbegbe, bena womete ŋu
se egɔme o, elabena mele woƒe ɖoɖowɔha la me o. Aƒetɔ, esiae nye
abosam ƒe dɔwɔwɔ eyae wɔ nusia kple amewo.
84 Na be Mawu ƒe Simsonwo, amesiwo ɖia anukware le dzime,
amesiwo le ŋeŋem kple ɣli, hetsɔ kukuɖeɖe lé eme ɖe asi la, na be
woanɔ anyi kplii dzro, Aƒetɔ, vaseɖe esime nuku sia natsi keŋ, vaseɖe
esime dzidzɔ nagatrɔ gbɔ va zion, eye hatsotsoa ɖe nafɔ̃ ɖe tsitre si
ate ŋu ade dzesi nu ase nu gɔme, esi ate ŋu akpɔ Mesia la kple Ŋusẽ
ɣaɣla la si ke le ɣaɣla ɖe xexeame, esi ke gɔme womese fifia la o. Na
be esia nava eme dzro, Aƒetɔ, bena woakpɔ esia. Elabena míebiae le
Yesu ƒe Ŋkɔa me. Amen.

[nyaƒoka la ɖi ƒuƒlu—Tala.]
…dɔ Ŋusẽ ɖa ke
Aƒetɔ dɔ Ŋusẽ ɖa ke
Ɖe amesiame dzi.
Wo katã tsɔ tame ɖeka,
wonɔ dziƒoxɔ la tame,
Kasia Gbɔgbɔ Kɔkɔe ɖi va
Le Ŋgbedodo la nu.
Aƒetɔ, dɔ Ŋusẽ ɖa ke,
Aƒetɔ, dɔ Ŋusẽ ɖa ke,
Aƒetɔ, dɔ Ŋusẽ ɖa ke
Ɖe amesiame dzi.

85 Aleke gbegbe melɔ̃ Nɛ! Nègadɔ Eƒe Ŋusẽ ɖa ake! Wo katã tsɔ tame
ɖeka, nɔ dziƒoxɔ la me. Xexeame ƒe tsi mie keŋ le wo me. Woɖi ƒuƒlu,
kasia Gbɔgbɔ Kɔkɔe ɖi va.
86 Egbe la wogblɔna bena, “Miva, miɖo hamea me, ne miaŋlɔ̃ miaƒe
ŋkɔ ɖe agbalẽ me. Alo mibɔbɔ ne miagblɔ be, ‘Meʋu eme be Kristo
nye Mawu ƒe Vi,’ eye miagatso.” Gbɔgbɔvɔ̃ hã wɔna nenema ke.
Kakaɖedzitɔe. Abosam xɔ nyɔnyrɔ̃ le esime wonyrɔ̃ Yuda. Abosam
yi ɖaɖe gbeƒã Nyanyuia le esime Yuda yi ɖaɖe gbeƒã Nyanyuia. Gake
abosam mexɔ Gbɔgbɔ Kɔkɔe o. Eyae ma. Afimae Ŋusẽ si ɣla la le,
tsitretsitsi ma, si dzea si nusi deamedzi la, ƒo ɖikeke ƒe vɔvɔl̃i ɖesiaɖe
ta. Amen.

87 Ele afisia. Gbɔgbɔ Kɔkɔe ma kee, Ɖeka ma si nɔ Mesia dzi lae,
gale Eƒe Hame la hã dzi. Medzɔ kpɔ gbeɖe o. “Manɔ anyi kpli mi, eye
mia me gɔ̃ hã, vaseɖe xexeame ƒe nuwuwu. Manɔ anyi. Dɔ siwo wɔm
Mele la, miawo hã miawɔe. Geɖe wu esiawo miawɔ, elabena Meyina
Fofonye gbɔ.”
88 Gake xexeame ŋe ŋku ƒu edzi, “Oo, numawo nye ŋkeke si va yi
tɔ!” Esia koe abosam di be miawɔ. Wodi be mianɔ ekpɔm be enyo.
Mawu di be miaxɔ nyɔnyrɔ.̃ Mawu di tso mia si be…Miawo miebe,
“Oo, nyemexɔ hoowɔwɔ gbogbo ma si le afima la dzi se o.” Miyi dzi
mianɔ agbe, miyi dzi mianɔ agbe le nuvɔ̃ me, minɔ agbe le miaƒe nuvɔ̃
me. Gake vaseɖe esi nànyunyɔ la, anyunyɔ na wò ŋutɔ wò susuwo
la, anyunyɔ na wò ŋutɔ ƒe ŋkumekɔkɔ, eye woagbugbɔ wɔ wò yeye
agbugbɔ wò gadzi la, ekema agbe yeye ma ato vovo sã na esi ke yi
ɖe to me.
89 Bliku dzĩa ye yi ɖe to me ke emĩe gbemumue. Esẽŋu kploloe, heƒo
ƒu, hafi yi to me ke emĩe hebɔbɔ le ya ƒom. Oo, ŋutikɔkɔe! Aleluya! Ne
ya de asi ƒoƒo me la, nukua mate ŋu awɔ naneke wu be eya hã naʋã
o, abi ɖe aga o, ke boŋ gbe fẽ sue—sue la abi eye wòadzɔ dzi, ekema
atsi, eya ŋutɔ asẽsẽ. Mate ŋu azu gbe fẽ o vaseɖe esime bliku la naku
eye wòanyunyɔ. Menye aku ɖeɖe ko o; gake anyunyɔ hã. Magatrɔ
gbɔ ake o, gake agbe ado tso eme.
90 Abe alesi megblɔe medidi o la, dzidzi nye nu dziŋɔ̃ ŋutɔ, nu
nyɔŋ̃u, ƒoɖie, nunyɔñuwo ƒe nunyɔŋ̃u, gake afima agbe la le. Ne
miede dze si mia ɖokui ŋunyɔẽ la, miede dze si miaƒe Metodiste,
Baptiste kple Pentekoste ƒe dzixɔseawo be wonye ŋunyɔ,̃ eye mieku
le vɔsamlekpui dzi la, ekema Agbe yeye aɖo eme. Gbɔgbɔ Kɔkɔe awɔ
mi le ema me; be miakpɔ Mawu.
91 Miakpɔ Eyama le ŋkeke dzeani aɖe dzi. Gbeɖeka le afisi kukuawo
mate ŋu ade o la, míakpɔ Eyama. Mixɔ esia dzi sea? Gbeɖeka le afisi
kukuawo mate ŋu ade o la, tsɔme nyuia ɖe le lalayem.
92 Nyitsɔ zã me metsitre ɖe kɔna me le afisia, eye mesusu be mekpɔ
Rabbi Lawson sue la. Ɣeyiɣi sime wònɔ teƒe sia la, edoa eƒe atizɔti
la ɖa hetsɔa eƒe asileƒe kua nye kɔme hea va eɖokui gbɔ kple atizɔti
la, ava kplɔt̃a le afisia, eye wòadzi ha ma, “Ele lalayem le afima…”
[Nyaƒoka la ɖi ƒuƒlu—Tala.]…?…
93 Nane dzɔ! Si ɖe xexeame do goe. Medze nuwo kpɔkpɔ bubui.
Alesi Amerikatɔwo wɔa nue la ɖea fu nam ŋutɔ, ɣesiaɣi, ƒe sia ƒe, ne
mekpɔ alesi ŋutsuwo kple nyɔnuwo ɖi gbɔ wo ɖokui heyi ɖe nuvɔ̃
me la, vaseɖe esime nu be yeadze dzinye kloe, zi eve alo zi etɔ̃ sɔŋ
nenema, elabena mele nu xam le nusia ta. Etsɔ si va yi la, megblɔ na
Mawu be, “Nyemagaxa nu azɔ o. Wò Nya la gblɔ be ava me nenema.

Gake matsi tre ɖe gbagbaƒe la ado ɣli tsitre ɖe eŋu, atsɔ nusi katã le
menye la ayɔ amewoe.”
94 Nyitsɔ aɖe va yi, esi metɔ ɖe nye agadoa nu, le Green Mill,
gbedadaƒo afiaɖe ɖaa ke la, menɔ gbe dom ɖa ŋkeke bliboa. Eye anɔ
abe ga etɔ̃ me, ɣe la nɔ to ɖom, eye medo go le agadoa me, hetsi
tre ɖe afima, le agakpe gãa ɖe dzi henɔ nu kpɔm. Eye menɔ te ɖe
afima henɔ Ɣedzeƒe kpɔm, le Aƒetɔ kafum. Eye mate ŋu akpɔ alesi
ɣe zɔ va yi ati siwo le toawo tame la ƒe megbe, eye esi mele ekemɛa
siwo le balia godo kpɔm ɖaa, kple woƒe aŋgbawo la, ke ɖoɖoe zi
tomtomtom alesi wòate ŋui. Eye megblɔ be, “Aƒetɔ, gbeɖeka la Èɣla
Mose ɖe Agado me, eye Èzɔ to egbɔ va yi, elabena nu te eŋu. Gake
la Èto eƒe axa dzi va yi, eya gblɔ be ‘ele abe ame ƒe megbe ene.’”
Megblɔ be, “Ɣlam ɖe agado me, Aƒetɔ.” Le ɣemaɣi tututu la, Ya suea
ɖe ƒo tso gbeame, to nye axa ɖeka dzi, gbɔna. Ezɔ va yi, to nye axa
dzi tututu, enye Ya suea ɖe si ƒo tso gbeame gbɔna ɖe gbɔnye. Menɔ
te ɖe afima.

Gbeɖeka, Mawu nya afisi kple ɣekaɣi,
Agbeʋu sia ya lava tɔ te,
Ekem mava nɔ Zion to dzi.
Gbeɖeka, madzo le kukuawo de,
Gbeɖeka, Mawu nya afisi kple ɣekaɣi,
(Nukae ava dzɔ? Ava tɔ te, ʋufɔti sue siwo le

totrom la.) Agbeʋu sia ya lava tɔ te,
Ekem mava nɔ Zion to dzi.
Ɖi va, tasiaɖam vivi,
Gbɔna ava kɔm yi Aƒe;
Ɖi va, tasiaɖam vivi,
Gbɔna ava kɔm yi Aƒe.
Ne nèɖo afima hafi meva ɖo,
Gbɔna ava kɔm yi Aƒe
Gblɔna Nɔví Bosworth, kple xɔñyewo katã, hã,
Egbɔna ko ava kɔm yi Aƒe.
Azɔ ɖi va…(gbeɖeka la aɖiɖi va eye wòakɔm

dzoe.)…tas-…
(Atiwo keŋ alé dzo; Mawu ƒe Dɔlawo, dzo

tasiaɖam la)…ava kɔm yi Aƒe;
Ɖi va, tasiaɖam vivi,
Gbɔna ava kɔm yi Aƒe.

95 Ŋkeke siawo dometɔ ɖeka dzi la, ŋkeke siawo dometɔ ɖeka dzi le
kugame ƒe gbɔdzɔgbɔdzɔɣiwo la, mele mɔ kpɔm Nɛ be ava. Nenemae.

Mekpɔ Yordan godo ye kasia kpɔ ɖa
Gbɔna ava kɔm yi Aƒe; (Abe Eliya amegãxoxoa si

nɔ Yordan godo kpɔm la ene)
Dɔlawo ƒe ha gbɔna ɖe gbɔnye,
Wogbɔna ava kɔm yi Aƒe.
Ɖi va, ɖiɖi va afii, tasiaɖam vivi,
Gbɔna ava kɔm yi Aƒe;
Ɖi va, tasiaɖam vivi,
Gbɔna laa ava kɔm yi Aƒe.

96 Aƒetɔ Yesu, tasiaɖam yayra la Kula, Ʋukula si kpɔa Zion tɔdziʋua
dzi, Agbe tɔdziʋua, si ɖi va to xɔa me, hele nu ƒom, Eƒe Anyinɔnɔ le
afii. Gbɔgbɔ Kɔkɔe si tututu fɔ̃ Eyama tso yɔdo me la le afisia.
97 Esi wònye be womã gbedoɖameta gbalẽviwo ta la, ɖe amea ɖe
le afisia si tso du bubu me va, amesi nyemenya o, evɔ wòva afisia
be woado gbe ɖa ɖe ye ta mahã? Mikɔ miaƒe asiwo ɖe dzi, amesiwo
nyemenya o. Mikɔ miaƒe asiwo ɖe dzi, si nyemenya o. Wò, wò si le
afima. Mexɔe se be ɖekakpui ma si to nutoge hã, amea kɔ eƒe asiwo
ɖe dzi le numa ta. Ɛh̃ẽ, wòe, ɖe èkɔ asi ɖe dzia? Esɔ gbe. Amegã,
wò, si le megbe afima. Esɔ gbe. Ɖee mi katã mienye amedzrowo
nama? Esi Aƒetɔ Yesu, alẽhaa ƒe Kplɔla ɖeka le afisia la, ɖe miexɔ
Eƒe ŋugbedodowo dzi sea? Esi ami na eƒe hamea, eye “Dɔ siwo wɔm
mele la, miawo hã míawɔe. Eye gã wu esiawo miawɔ, elabena Meyina
Fofonye gbɔ. Gã wu esiawo!” Miexɔ ema dzi sea?
98 Ɖee nèkɔ asi ɖe dzi be yemenyam oa? Ɖee nèxɔe se be Mawu
ate ŋu agblɔ nusi le wò dzime la nama, ate ŋu aƒo nu nam ko
abe alesi wowɔe na nyɔnu ma si ka Eƒe awu ŋua? Ɖee nèxɔe se be
Eyae nye Nunɔla Gã si ŋuti míate ŋu aka kple míaƒe dɔlélé woa?
Ne Mawu aɖe wò nɔnɔme afiam la, ɖe nàxɔ edzi se be menye Eƒe
nyagblɔɖilaa, axɔe ase be Eƒe Anyinɔnɔ le afisia eye esiatae Wòɖe
mɔ le eŋutia? Èle gbe dom ɖa ɖe srɔw̃ò ta. Eŋẽ le ali gbɔ, ali la ɖé
le enu. Ele eteƒe. Ne ele eteƒea ke nàtsi tre. Esɔ gbe, heyi nàkpɔe,
le lãmesẽ me. Amen.
99 Ekae kuɖe wò si le megbe afima ya ŋu, ɖekakpui ma si tsitre,
si ɖo nutoge? Èxɔe se kple wò dzi bliboa? Ɖe èxɔe se be Mawu ate
ŋu agblɔ nusie nye wò kuxi la nama? Èxɔe se be viwò ƒe lãme asẽa?
Èxɔe sea? Ŋutsuvi le asiwò, eƒe susu dze dɔ si na be wòku te. Ele eteƒe.
Mètso…Kentucky nètso. Ne esia sɔ gbe la nàkɔ asi ɖe dzi. Nyemenya
wò o, alo oa? Ne ele nenema la…Kɔ wò asiwo ɖe dzi alea, míenya
mía nɔewo o. Esɔ gbe. Ɖo ŋu ɖe Mawu ŋu. Ɖe èxɔe sea? Esi nèxɔe se
ta la, nàkpɔ viwò alesie nèxɔe se la. Tsɔe de wò dzi me ko.



HAME AƉE, SI XEXEAME BLE 21
100 Amekawoe le afisia kɔ woƒe asiwo ɖe dzi, esi nyeme—nyeme…
Wò yea? Enyo, amegã, ɖe èxɔ dzinye se be menye Mawu ƒe
nyagblɔɖilaa? [Ŋutsu la gblɔ be, “Amen.”—Tala.] Èxɔe se, kple wò
dzi bliboa? Mehiã be nàva ŋgɔgbe o, tsi tre ɖe afima ko. Esɔ gbe,
amegã, nukae nye wò dɔlélé, aɖuɖɔvividɔ le ŋuwò. [“Nyateƒee.”] Eye
esia le fu ɖem na wò afɔ. [“Ɛh̃ẽ.”] Ètso Ohio. [“Ɛh̃ẽ.”] Ŋkɔwòe nye
Amegã Miller. [“Nyateƒee.”] Trɔ yi aƒe me eye wò lãme asẽ. Esɔ gbe,
xɔe se kple wò dzi blibo. Esɔ gbe.

Xɔe se kple…Xɔ edzi se. Ne àte ŋu axɔe se ko!
101 Aƒenɔ si nɔ anyi ɖe afisia, èkɔ asi yi dzia? Aƒenɔ lolotɔa, si ɖɔ
gaŋkui, èxɔe se kple wò dzi bliboa? Exɔe se kple…Èxɔ dzinye se be
menye Mawu ƒe subɔlaa? Èxɔe sea? Esɔ gbe, ne Mawu agblɔ nusi nye
wò kuxi la nam la, ɖe nàxɔe sea? Dzidɔ ye. Esɔ gbe, kɔ wò asi ɖe dzi
ne ele eteƒe. Esɔ gbe.
102 Nyɔnu sia si le gbɔwò, tsi tre. Dzi; gake wò ŋkuwo koŋue. Medze
sii. Esɔ gbe, ne ate ŋu axɔe ase la!
103 Le megbe ɖaa, ŋutsu evelia si le megbe, eya hã, le dzidɔ kple
agbadzemedɔ lém. Èxɔe se be Aƒetɔ la ada gbe le ŋuwòa? Amegã
èxɔe sea?
104 Ŋutsua ɖe li le megbe afiaɖe, ekɔ eƒe asi ɖe dzi esi me…Amegã
Schubert. Esɔ gbe, amegã. Esɔ gbe, èxɔe sea? Wò hã, wò ŋkuwo tae,
alo oa? Èle gbe dom ɖa ɖe dawò si nɔ anyi ɖe xexenu afima ta, eya
hã. Ne ele eteƒe la nàkɔ wò asi ɖe dzi. Míenye amedzrowo. Ele eteƒea?
Ʋuʋu wò asi, miʋuʋu asi na mia nɔewo. Esɔ gbe, esia nyo. Ne miate
ŋu axɔe ase la, ate ŋu asu mia si hã!
105 Kristo si tsitre la le xɔa me. Eya Ɖeka ma koe. Nuka Esia le
wɔwɔm na wò? Ɖe nèɖe asi le xexeame ŋu wòno ŋusẽ la katã le
mewòa? Ŋutikɔkɔe! Mehiã gbugbɔ gadzi! Mehiã Agbe yeye! Nyemefɔ
le eme teƒe si wòva me le o, nenye ɖe mazu mlimlila kɔkɔe, alo nu
ɖesiaɖe hã. Nyemefɔ le eme na teƒe si wòva me le o, Gbɔgbɔ Kɔkɔe
vavã la dim mele abe esi tɔgbe le dzinye fifia ene. Medi be malé be
Nɛ! Medi be nenɔ asinye wu xexeamenu ɖesiaɖe. Amen. Ɖee nèxɔe
sea? Ɖee nèxɔe se be Ele afisia?
106 Ekema, mida asi ɖe mia nɔewo dzi. Migblɔe nam nu ɖeka pɛ
si susɔ be Wòagawɔ. Naneke o. Xɔse nesu asiwò azɔ. Xɔe se be
ewu nu vɔ.
107 Aƒetɔ Mawu, Dziƒo kple Anyigba wɔla, Agbe Mavɔ Tɔ, nunana
nyuiwo katã Nala, Wò Gbɔgbɔ la le afii kpakple amisisi ale gbegbe,
Aƒetɔ, Ewɔ abe xɔa me le gbɔgbɔm, hele ŋgɔgbe kple megbe yim
ene. Nukaŋuti amewo mate ŋu ase esia gɔme o mahã, Aƒetɔ? Ɖe
wo—ɖe wo bɔ ha kple xexeame akpa, eye wofa hezu gota nuwɔlawo

helia sesĩe ale be womagate ŋu adze si Wò o mahã? Aƒetɔ Mawu, na
be Ŋusẽ sia naƒo amesiame dzro, eye dɔléla ɖesiaɖe nakpɔ dɔyɔyɔ,
nuvɔw̃ɔla ɖesiaɖe nakpɔ ɖeɖe, eye Mawu naxɔ ŋutikɔkɔe. To Yesu
Kristo, Mawu ƒe Vi la dzi la, Mebia esia. Amen.
108 Ɖee nèxɔe sea? Kɔ wò asi ɖe dzi. Ɖee nèlɔ̃ ɖe wò dɔyɔyɔ dzia?
Mawu nayra wò. Azɔ heyi eye nàkpɔe alesi nèxɔe se tututu, anɔ
nenema. Mekpɔ ŋutega si ʋu ɖe ame bubuwo dzi. Esɔ gbe. Ele be
magatrɔ va le zã sia me.
109 Ne mèxɔe se fifia o la, mègale edzi xɔ ge ase gbeɖe o. Esia le
eteƒe. Yesu wɔ nusia kpɔ, eye wogblɔ bena, “Wòe nye…Míenyae be
ne Mesia la ava la, Eyae agblɔ nusiawo na mí.” Egblɔ bena, “Menyae
be Mesiae awɔ nenema. Ke Wò ɖe amekae Nènye?”

Eɖo ŋu, “Nye nye Eyama.”
110 Eye wòsi du heyi ɖe dua me ɖagblɔ bena, “Miva, kpɔ ŋutsu Si
nya nusi menye tsã kple nusiwo mewɔ kpɔ la ɖa. Ɖee manye Eyae
lanye Mesia la oa?”
111 Egblɔ be, “Nusiawo aganɔ nenema ke le ŋkeke mamlɛawo me.
Hame la anɔ Nyateƒe gblɔm, Anɔ te ɖe Nya la dzi. Anɔ Mawu ƒe
Sededewo katã dzi wɔm. Mabɔ ha kple xexeame o. Eye to ema dzi la
Mava agawɔ numawo ke.”
112 Gake Egblɔ be, “Amewo lanye amemabunuwo, amesiwo doa wo
ɖokui ɖe dzi glodzoo, amesiwo lɔã hadzedze wu esi woalɔ̃ Mawu,
amewɔadãwo, ameyomemɔfialawo, amesiwo si mawusosroɖa ƒe
nɔnɔme,” wonyia kɔ ŋutɔ, dea sɔlemewo. “Amesiwo si mawusosroɖa
ƒe nɔnɔme le, gake wogbe eƒe Ŋusẽ la. Te ɖokuiwò ɖa tso
amesiawo gbɔ!”
113 Mi amesiawo, afisiafi si miele le hamea me la, mi amesiwo Eyama
yɔ fifi laa, ŋutega la dzo le dzinye vɔ. Ne—ne nyateƒe enye, nusi
megblɔ, be nyemenya numa le mia ŋu tsã o la, mikɔ miaƒe asi ɖe
dzi, ame ɖesiaɖe si ke wònye la. Le gbedoxɔa katã me, ame—ame
ɖesiaɖe. Esɔ gbe. Mikpɔea? Nyemenya wo o, nyemekpɔ wo kpɔ o;
gake Gbɔgbɔ Kɔkɔe la le afii ke Eyamae nya wo. Miate ŋu akpɔ esia
be menye nyee oa?
114 Miɖo to! Ne atsɔe de asi nam la, ke atsɔ Nya la ƒe Nyateƒe ade
asi nam, elabena Nya la me koe Nyateƒe ate ŋu ato ava. “Mitrɔ le
miaƒe dzi me, mia dome amesiame, eye woanyrɔ̃ mi le Yesu Kristo
ƒe Ŋkɔa dzi, hena miaƒe nuvɔw̃o ƒe keke, eye miaxɔ Gbɔgbɔ Kɔkɔe
ƒe nunana, elabena ŋugbedodo la nye mia kple mia viwo tɔ, kple
amesiwo le adzɔge, alesinu Aƒetɔ mía Mawu la ayɔ.” Mixɔ edzi sea?
Wole nyɔnyrɔ̃ wɔ ge le ɣeyiɣi kpuia ɖe megbe.

115 Mina míade miaƒe tawo to, mabia tso kplɔla la si be wòado gbe
ɖa esime wole dzadzram ɖo na nyɔnyrɔ̃ wɔwɔ. Mesusu be nyɔnyrɔ̃ li
gbɔna. Esɔ gbe. 

